
Теләче районы Югары Кибәхуҗа урта мәктәбенең 90 еллык юбилееының 

тантаналы ӛлеше ӛчен сценарий 

1 бүлек 

Укучылар чыгышы (“Өйрәтәләр мәктәпләрдә” җырына  бию) (1)  
2 алып баручы алга чыга:   (талгын гына көй яңгырый) 

Гӛлнар   Сагыш-сагынудан туган хислҽр 

Уятсалар кереп төшеңҽ 

Дҽрман алып, бер рухланыр өчен 

Туган ягы кирҽк кешегҽ. 

 

Кайгы –хҽсрҽт төшсҽ иңнҽреңҽ, 

Эшлҽрең гел китсҽ кирегҽ. 

Авыр чакта кайтып сыенырга  

Туган ягы кирҽк кешегҽ. 

 

Бҽхет елмаеп, шатлык килсҽ, 

Ашлык өйсҽң бөек көшелгҽ, 

Шатлыкларны уртаклашыр өчен 

Туган ягы кирҽк кешегҽ. 

 

Туган якта сулар һава гел саф, 

Җиллҽре дҽ йомшак сирпелҽ. 

Кендек каны тамган, тҽпи баскан 

Туган ягы кирҽк кешегҽ. 

         

Зӛлфәт Хҽерле көн, хөрмҽтле авылдашлар, кадерле  кунаклар!  Кеше өчен иң изге 

сүзлҽр - ҽти-ҽни, туган як, мҽктҽп. Туган  җиребезне сагынсак, туган йортыбыз, 

мҽктҽбебез күз алдына килеп  баса. Мҽктҽпне уйласак туган җирне сагынабыз. Ҽлеге 

төшенчҽлҽр   кешенең йөрҽк түрендҽ һҽрчак янҽшҽ булачак. Кая гына барып, кемнҽр 

 генҽ булсак та, без ҽти-ҽниебез, туган ягыбыз, туган мҽктҽбебез  үстергҽн бала 

булып калачакбыз.  

Бүген  мҽктҽбебез үзенең 90 еллык юбилеен бҽйрҽм итҽ. Ҽйдҽгез, бергҽлҽп үткҽн 
юлларыбызны искҽ төшерик, сыйныфташларыбыз белҽн күрешик, бер-беребезгҽ, 
туган мҽктҽбебезгҽ изге телҽклҽребезне җиткерик! Мҽктҽп һҽрбер кеше өчен иң 

изге, иң кадерле урын, шунлыктан чҽчлҽребезгҽ чал керсҽ дҽ, үзебез инде өлкҽн 
яшьтҽ, арабызда ҽби-бабайлар булса да, һҽркем аңа телҽп кайта, ҽ туган мҽктҽп 
һҽркемне сөенеп, көтеп каршы ала.  
Гӛлнар Бүгенге бҽйрҽм көне белҽн барчагызны да ихлас күңелдҽн котлыйбыз.  Ерак 
араларны якын итеп килгҽнегез өчен без сезгҽ чиксез рҽхмҽтле. Барыгызга да  
исҽнлек-саулык, тынычлык-иминлек, аяз күк йөзе, гаилҽлҽрегездҽ муллык, бҽхет 
телибез. 
 Бәйрәмебезне ачып җибәрү ӛчен сүзне районыбыз җитәкчесе , мәктәбебезнең 

1984 елгы чыгарылыш укучысы Зарипов Илдус Фатиховичка бирик әле. 

     Яшь буынны тәрбияләүдә  һәм укытуга керткән намуслы хезмәтләре  ӛчен 

Теләче муниципаль районы администрациясенең Мактау грамоталары белән 

бүләкләнә: 

мәктәп директоры - Миннекаева Гӛлшат Гаптравефовна 

Рус теле һәм әдәбияты укытучысы –Миннурова Мӛнәвәрә Мәрдәновна. 

     Яшь буынны тәрбияләүдә  һәм укытуга керткән намуслы хезмәтләре  ӛчен 

Теләче муниципаль районы администрациясенең Рәхмәт хатлары  белән 

бүләкләнә: 

Ӛлкән тәрбияче – Гинатуллина Гӛлчәчәк Наилевна 

Ӛстәмә белем бирү педагогы _- Галявиева Лилия Халиковна 

  

 

 “Тургай” ансамбле башкаруында җыр “Туган як турында”(2) 

 

Зӛлфәт Һҽрбер чорның үз матурлыгы бар. Кыш үзенең ҽче бураннары, чатнама 

суыклары белҽн. Яз - челтерҽп аккан кар сулары, тезелешеп кайткан кыр казлары 

белҽн матур. Җҽйнең йөзен аллы-гөлле чҽчҽклҽр бизи. Ҽ көз? Көз. Алтын көз! Исеме 

дҽ ҽнҽ нинди матур яңгырый. Аның матурлыгы ил байлыгында, мул уңышында. 

Амбарлар икмҽк, кешелҽрнең күңеле нур, шатлык һҽм горурлык белҽн тула. Һҽм 

ҽлбҽттҽ инде, мҽктҽбебезнең 90 еллык юбилееның тантаналы кичҽсе   дҽ нҽкъ менҽ 

шушы көзге матур көнгҽ туры килде.  

Бүгенге бәйрәмебездә Татарстан Республикасы мәгариф һәм фән министры 

урынбасары  Айрат Хәнәфиевич Зиннуров катнаша. Сүз сезгә бирелә Айрат 

Хәнәфиевич. 

Гӛлнар    Мәгариф ӛлкәсендәге уңышлары ӛчен  Татарстан Республикасы 

мәгариф һәм фән министрлыгының Мактау грамотасы  белән бүләкләнәләр: 

Химия, биология укытучысы – Ибраева Ризәлә Зәкиҗановна 

Башлангыч сыйныф укытучысы – Каримуллина Мәүлия Махмутовна 

Татарстан Республикасы мәгариф һәм фән министрлыгының рәхмәт хаты 

белән бүләкләнәләр: 

Математика укытучысы- Мифтахова Сәлимә Габдулловна 

Башлангыч сыйныф укытучысы – Шогаепова Рания Рафиковна 

Татар теле һәм әдәбияты укытучысы- Низаметдинова Вәсилә Әбелкарамовна  

 

Татар халык биюе (кызлар) (“Чабата”)(3) 

 

Гӛлнар90 яшь тулды мҽктҽбемҽ 

Зур юбилей! Узган зур гомер 

Ничҽ буын синдҽ белем алган, 

Чистартылган, агарган күңел.  

Гасырга якын матур тарихың бар,  

Шҽкертлҽрең синең җитҽрлек.  

Арасында шундый зур шҽхеслҽр,  

Дан казанган, исең китҽрлек.  

 Җиз кыңгырау моңы җыйды безне,  

Таныш чыңы һаман колакта.  

Бер мизгелгҽ  вакыт туктап торчы,  

            Без кайттык бит тагын яшь чакка 

Зӛлфәт Ә хәзер сүзне район мәгариф бүлеге башлыгы Гарипов Рӛстәм 

Хәмитовичка  бирәбез.  

 Зӛлфәт Гомерләрен яшь буынга белем һәм тәрбия бирүгә багышлаган ветеран 

укытучылар район мәгариф бүлегенең Рәхмәт  хаты белән бүләкләнә. 

Гӛлнар Нуриева Галия Зариповна 

Галявиева Гӛлниса Габделхаковна 

Хаҗиева Сания Гомәровна 

Шәймарданова Флюра Әминовна 

Нургалиев Габделбәр Миннәхмәтович 

Нигъмәтҗанова Гәмбәрия Нуриевна 

Шаһиев Хәниф Мансурович 

Шаһиева Лена Хакимовна 

Шәрәфиева Тәнзилә Шәрәфиевна 

(Хисматова Фәймә Шәйхиевна) 

 

   Алия, Рания, Фәндүс җыр   “Туган авылым “ 4 

 

Гӛлнар    Эх, балачак! 

Мҽктҽбемҽ илтер юллар буйлап 

Бала булып килҽ узасым. 

Еллар үткҽч килҽ: 

-Исҽнме! – дип 

Балачакка кулым сузасым. 

Эх, балачак үткҽн сукмаклардан 

Яланаяк йөгереп үтҽргҽ. 

Бар дөньяны онытып, сабый булып. 

Күбҽлҽклҽр куып китҽргҽ. 

Балачакта зурлар дөньясына  

Сайлар өчен юллар җитҽрлек. 

Тик еракта калган сабый чакка 

Тапмыйм юллар килеп китҽрлек. 

Тапмам микҽн, ҽгҽр ул юлларны 

Ҽкиятлҽрдҽн эзлҽп карасам. 

Алар бармас микҽн үткҽнемҽ, 

Йомгакларым сүтеп карасам? 

 

Зӛлфәт Сүзне мәктәбебез директоры Миннекаева Гӛлшат Гаптрауфовнага 

бирәбез.  
     

  “Тургай” ансамбле” җыр “Кошлар кебек”  5 

  

Зӛлфәт “Үткҽнен оныткан халыкның килҽчҽге юк,” – дигҽн гыйбарҽ дҽ яши. 

Ҽйдҽгез, без дҽ бераз үткҽнебезгҽ күз салыйк ҽле. 

Тарихи  мҽгълүматларга караганда, Югары Кибҽхуҗа урта мҽктҽбенең тарихы ерак 

дҽвергҽ 20 гасыр башына барып тоташа. Шул чорда ук инде җирле халык 

мҽгърифҽткҽ, дингҽ тартыла. Мҽчет каршында балалар дин нигезлҽре белҽн бергҽ 

дөньяви фҽннҽрне дҽ өйрҽнҽлҽр. Башлангыч мҽктҽптҽн башта җиде, аннан 

сигезъеллык укуга күчҽлҽр  

1921 елда  Югары Кибҽхуҗа авылында башлангыч мҽктҽп ачыла. Анда беренче 

укытучы булып Максабаш авылыннан Мөбҽрҽк абый эшли башлый. Шулай ук бу 

мҽктҽптҽ Төрек-Тҽмте авылы егете Габделхай үзен бик инициативалы укытучы итеп 

таныта. Ул елларда көчле ачлык була, безнең яшь  совет иленҽ Америка азык-төлек 

белҽн ярдҽм итҽ. Габделхай олырак балалар белҽн бергҽ Арча станциясеннҽн азык 

алып кайтуда булыша. 

 Бу елларда башлангыч мҽктҽптҽ Олы Кибҽхуҗа авылыннан Мостафин Марат  та 

эшлҽп армиягҽ китҽ һҽм Бөек Ватан сугышында һҽлак була. 

Гӛлнар Сугыш елларында  мҽктҽп  мөдире булып Ракова Сара апа эшли.Ул елларда 

укытучы булып эшлҽгҽн кызлар - Талипова Таня, Садыкова Фатыймалар  1942 

елның  апрелендҽ үз  телҽклҽре белҽн илне саклау өчен фронтка китҽлҽр.     Сара 

апаны РОНО мөдире итеп алгач, мҽктҽп  мөдире итеп Зҽйнуллина Галия билгелҽнҽ. 

Бу чордагы укытучылар – Маннанова Хҽдичҽ, Агачова Мария, Борһанова Кафия 

апалар балаларга белем бирүдҽ үзлҽренең көчлҽрен кызганмыйлар. 

1948 елдан башлап мҽктҽп җидееллык , ҽ инде 1948 елларда сигезеллык  итеп 

үзгҽртелҽ. Бу чорда мҽктҽп  мөдире булып Исламов Раиф Басырович эшли. Ул 

җитҽклҽгҽн коллектив укучыларга ныклы белем бирүгҽ бөтен көчен куеп эшли. 1967 

елдан  мҽктҽп - урта мҽктҽп итеп үзгҽртелҽ. Аның җитҽкчесе итеп Федоров Иван 

Федорович билгелҽнҽ. 
 

 ЗӛлфәтЕллар үткҽн аккан сулар кебек, 

Гомер генҽ кайтмас кирегҽ. 

Тик балачак чакырып ҽйдҽп торыр 

Мҽңге серле мҽктҽп иленҽ. 

Мҽктҽп, мҽктҽп!.. Кем генҽ үзенең сабый чагын, балачагының бҽхетле мизгеллҽрен 

сагынып искҽ алмый икҽн?! Кем генҽ үзенең тҽүге укытучысы белҽн очрашулар 

көтеп яшҽми икҽн?! 

Менҽ шуларны истҽ тотып, без бүгенге бҽйрҽмебезгҽ төрле елларда Югары 

Кибҽхуҗа урта  мҽктҽбендҽ белем алган, хҽзерге вакытта илебезнең төрле 

төбҽклҽрендҽ гомер итүче, төрле өлкҽлҽрдҽ зур дҽрҽҗҽлҽргҽ ирешкҽн 

сабакташларны чакырдык. Без аларны, бер мизгелгҽ генҽ булса да, тормыш 

мҽшҽкатьлҽреннҽн арынып, мҽктҽп сукмагы аша үтҽргҽ дҽшҽбез. 

Гӛлнар ТРның атказанган сҽнгать эшлеклесе, композитор, мҽктҽбебезнең 1963 елгы 

чыгарылыш укучысы  Хатыйпов Фҽрит  Хҽнҽфи улына бирҽсебез килҽ. Рҽхим итегез 

Фҽрит абый.      ( Хатыйпов Фәрит абыйга сүз бирелә) 

 

_ Зӛлфәт1969-1979 елларда мҽктҽп мөдире булып  Шагиев Хҽниф Мансурович 

эшли.Ул елларда  Никитина Екатерина,  Газизова Галия,  Борһанова Кафия, 

Ҽхмҽтгалиева Фҽүзиялҽр укучыларга ныклы белем бирҽлҽр. 1969 елда урта  

мктҽпнең беренче чыгарылышын 21 кеше тҽмамлый.  

Гӛлнар  Хҽниф Мансурович  идарҽ иткҽн чор - мҽктҽп тарихында бик тҽ җаваплы 

этап , мҽктҽпнең барлык балаларга да гомуми урта белем белем бирҽ башлау чоры, 

яңа көчле кадрлар белҽн тулылану вакыты, кичке мҽктҽплҽр гөрлҽп эшлҽгҽн вакыт 

һҽм килҽчҽктҽ төпле белем бирү өчен ныклы фундамент ҽзерлҽнү чоры.  

 Хҽниф Мансурович, истҽлеклҽрегез белҽн безнең белҽн дҽ уртаклашсагыз иде. (Сүз 

Хәниф Мансуровичка бирелә) 

ЗӛлфәтНи белҽн үлчҽнҽ гомер? 

Калган эзлҽр белҽн. 

Кеше күңеленҽ орлык итеп 

Салган сүзлҽр белҽн. 

Үзенең хезмҽт юлында  дистҽлҽрчҽ Мактау грамоталары, "Халык мҽгарифе 

отличнигы" күкрҽк билгесе һҽм башка күптөрле бүлҽклҽргҽ ия булган 

Шаймарданова Флера Ҽминовна. Эш дҽверендҽ балаларга белем һҽм тҽрбия бирүдҽ 

көчен кызганмыйча эшлҽүче фидакарь педагог булдыгыз. Сҽхнҽбез түренҽ сезне 

чакырабыз, рҽхим итегез Флера Ҽминовна.  (Шаймарданова Ф.А. сүз бирелә) 

 

Гӛлнар Мҽктҽп еллары! 

Нинди гүзҽл көннҽр!  

Тупланганнар анда барсы да: 

Укучының кайгы-шатлыклары, 

Яшь кызларның йөрҽк сагышы… 

Шау-гөр килеп узган кичҽлҽр, 

Яшьлҽрнең шат,шаян җырлары, 

Яшь кызларның керсез хыяллары,  

Җырлап үткҽн мҽктҽп еллары. 

Синдҽ калды, барысы синдҽ калды 

Гүзҽл уку, мҽктҽп еллары. 

Сүзебезне филология фҽннҽре докторы, КФУ журналистика факультеты деканы, 

мҽктҽбебезнең 1978 елгы чыгарылыш укучысы Гарифуллин Васыйл Заһит улына 

бирик ҽле. Туган мҽктҽбегез турында истҽлеклҽрегез белҽн уртаклашсагыз иде. 

(Гарифуллин В.З. сүз бирелә) 

 

_ ЗӛлфәтКеше гомере мҽктҽп аша. 

Моңлы бер җыр кебек сузыла. 

Белем сукмакларын яра-яра 

Килҽчҽккҽ юлы сызыла. 

1970 еллар укучысы,  химия фҽннҽре докторы, КТУ доценты,ТР ның атказанган 

тренеры, Татарча көрҽш федерациясенең президиум ҽгъзасы,АКШ президенты 

гранты иясе   Кадыров Марсель Каһирович, сезне сҽхнҽбез түренҽ чакырабыз , рҽхим 

итегез.    (Кадыров М.К. ка сүз бирелә) 

 

 Гӛлнар 1980-1982 елларда  Зиннуров Шамил Зиннур улы җитҽкчелек итҽ. Шамиль 

Зиннурович  инициативасы белҽн Максабашта һҽм Ю. Кибҽхуҗа авылларында кичке 

мҽктҽп эшли башлый.   (Илдус Фатыхович Зөлфәтне котлый) 

1983- 1995 елларда  мҽктҽп директоры булып  Нургалиев Габделбҽр  Миннҽхмҽтович 

эшли. Ул җитҽкчелек иткҽн  чорда  мҽктҽптҽ халык мҽгарифе алдында  торган 

бурычларны хҽл итүдҽ лаеклы өлеш кертелҽ. 1988 елда бөтен  мөмкинлеклҽре булган 

яңа мҽктҽп куллануга тапшырыла.  

1980-1987 елларда мҽктҽптҽ рус теле һҽм ҽдҽбияты укытучысы булып эшлҽгҽн 

Садыйков Равил Хасановичка бирик ҽле, рҽхим итегез. (Садыков Р.Х. бирелә) 

   Зӛлфәт Кешелҽргҽ шҽфкать, көч өлҽшеп, 

Еллар узган, күпме таң аткан. 

Туганда ук, табигать үк Сезне, 

Ахры, укытучы итеп яраткан!.. 

 Ҽйе, бу сүзлҽр турыдан туры бөтен гомерен балаларга белем һҽм тҽрбия бирүгҽ 

багышлаган,  ветеран укытучыбыз, халык мҽгарифе отличнигы, Татарстанның 

атказанган укытучысы,  Максабаш башлангыч мҽктҽбе директоры булып эшлҽгҽн 

Тҽнзилҽ апа Шҽрҽфиевага кагыла.  

Үзегезнең истҽлеклҽрегез белҽн безнең белҽн дҽ уртаклашсагыз иде. Рҽхим итегез. 

(Шарафиева Т.Ш. сүз бирелә) 

 

Татар халык биюе (парлы)_6 

 

  Гӛлнар     Бусагаңны атлап керү белҽн, 

Ҽлифбадан хҽреф өйрҽндем. 

Ишеттерде синең ярдҽмеңдҽ 

Үз тавышын илгҽ йөрҽгем. 

И мҽктҽбем, күңел җырым аша 

Җитсен сиңа олы рҽхмҽтем. 

Мин һаман да укучысы ҽле 

Тормыш дигҽн олы мҽктҽпнең. 

Бүгенге кичҽбездҽ мҽктҽпне алтын һҽм көмеш медальлҽргҽ тҽмамлаган 

укучыларыбыз да катнаша. 

Ахметгалимов Резил Исламович, Гарифуллин Васил Заһитович, Салихова Вҽсимҽ 

Мансуровна, Низамова Ҽлфинҽ Ягъфҽровна, Низамова Лҽйсҽн Фҽукатовна, 

Хасанова Эльвира Рамилевна, Миннекаева Гөлнар Ринатовна, Низамова Чулпан 

Фҽукатовна.  

 

Зӛлфәт Һҽр төбҽк үзенең данлыклы уллары, кызлары белҽн горурлана. Төбҽккҽ 

бҽяне дҽ шуннан чыккан күренекле кешелҽрнең дҽрҽҗҽсенҽ карап бирҽлҽр. 

Авылыбызның данлыклы тарихы, күренекле,бөек, мактаулы исемнҽр алган мөхтҽрҽм 

кешелҽре бихисап. Аларның һҽрберсе – зур тарихлы Югары Кибҽхуҗа  мҽктҽбен 

тҽмамлаган шҽхеслҽр. Бүгенге бҽйрҽмдҽ аларның барысын да атап китеп булмаса да, 

кайберлҽрен  искҽ алып үтми мөмкин түгел.  

Телҽче  муниципаль районы хакимияте башлыгы Зарипов Илдус Фатыйхович, 

Низаметдинов Ралиф Хҽнифович,  Гарифуллин Васыйл Заһитович, Кадыйров 

Марсель Каһирович,  Галявиев Шамил Шҽйхиевич, Ахметханов Җҽүдҽт Йосыпович, 

Касыймов  Ҽдһҽм Нҽҗипович,  Зиннатов Вҽкил Гарифуллович, Зиннатов Фҽргать 

Гарифуллович,  Ихсанов Вазыйх Вагыйзович,  Нургалиев Искҽндҽр Габделбҽрович,  

Галиев Роберт Тимерханович, Хатыйпов Фҽрит  Хҽнҽфиевич,  Низамов Рҽсим 

Мөхҽммҽтович, Сафиуллина Алинҽ Васыйловна  Югары Кибҽхуҗа урта мҽктҽбендҽ 

укыганнар. 

 

Гильмутдинов Илдус җыр “Күрешербез әле”   7 

(Өчесе бергә чыга: Фаил, Зөлфәт, Гөлнар) 

Гӛлнар Ҽй, мҽктҽп, мҽктҽбем! Кем генҽ моңлы кыңгырау тавышын сагынып кабат 

сиңа килми дҽ, кем генҽ үткҽн балачагының бҽхетле мизгеллҽрен, яраткан 

укытучыларын юксынмый икҽн?! Мҽктҽбемҽ илтер юллар буйлап, Бала булып килҽ 

узасым. Еллар үткҽч килҽ: -Исҽнме! – дип, Балачакка кулым сузасым.  

 

Зӛлфәт Ҽй мҽктҽбем, изге белем йорты,  

Балачакнын гүзҽл бишеге.  

Зур дөньяга алып чыккан юлга  

Озатучы тҽүге ишегем.  

Кайда гына хезмҽт куймый бүген,  

Син озаткан газиз балалар.  

Алар мҽңге синең мҽктҽбенең  

Укучысы булып калалар.  

Киң дөньяга таралышкан меңнҽр,  

Очар коштай канат кагынып.  

Синдҽ канат ярган балаларың,  

Яши һаман сине сагынып. 

Исламов Фаил (5 кл.укучысы)      Хөрмҽтле  абыйлар, апалар! 

Мин сезнең белҽн олы юбилейда очраша алуыма бик шат. Бүген сез кабатланмас  

Балачак илендҽ кунакта булдыгыз. Минем тизрҽк үсҽсем, олы кеше буласым килҽ  

иде.  Сез минем фикерлҽремне үзгҽрттегез. Балачак – иң бҽхетле чор икҽн бит. 

Без сезнең уңышларны күреп сокланабыз. Тормышта үз юлыңны табар, югалып 

калмас өчен безгҽ ҽле бик нык тырышырга кирҽк икҽн. Бүгенге очрашу безгҽ көч 

өстҽде.  

Без сезнең алда тырышып укырга, укытучыларыбызның, мҽктҽбебезнең данын 

төшермҽскҽ , лаеклы алмаш булып үсҽргҽ сүз бирҽбез. 

Сезне мҽктҽпнең 100 еллык юбилееында көтеп калабыз. 

 

 

Гӛлнар Хөрмҽтле авылдашлар, бҽйрҽмебез кунаклары! Югары Кибҽхуҗа урта  

мҽктҽбенең 90 еллыгына багышланган кичҽбезнең беренче бүлеге  ахырына 

якынлашып килҽ. Тҽнҽфестҽн соң барыгызны да кичҽбезнең икенче бүлеге – зур 

концертка чакырабыз. Безне хөрмҽт итеп килүегез өчен барыгызга да зур рҽхмҽт!  

Без сезгҽ сҽламҽтлек, озын гомер, җан тынычлыгы телҽп калабыз. 

 

Татар халык биюе    8 


